
Диктант тексчĕсен конкурсĕ пирки 

 

Чăваш Республикин вĕренÿ институчĕ «Пĕтĕм чăваш диктанчĕ» акцие ирттерме 

диктант тексчĕсен конкурсне ирттерчĕ. Конкурса Чăваш Республикинче пурăнакансем 

те, республика тулашĕнчисем те хастар хутшăнчĕç. Чăваш чĕлхи вĕрентекенсем, 

шкулчченхи вĕренÿ  организацийĕн воспитателĕсем текстсем хатĕрлерĕç. Ака уйăхĕн 18-

мĕшĕнче иртнĕ ĕç йĕркелÿ комиссийĕн ларăвĕнче конкурса пĕтĕмлетрĕç: ярса панă 35 

текстран паллă прозаик, журналист, преподаватель, СССР çыравçисен пĕрлешĕвĕн тата 

СССР журналисчĕсен пĕрлешĕвĕн пайташĕ, Чăваш Республикин культура тава тивĕçлĕ 

ĕçченĕ, Тăван çĕр-шывăн Аслă вăрçин ветеранĕ Константин Петров çырнисем тăрăх 

йĕркеленĕ текста суйласа илчĕç. 
Конкурса хутшăннисене ака уйăхĕн 28-мĕшĕ хыççăн сертификат параççĕ, 

çĕнтерÿçине вара «Халăх шкулĕ» журнала çур çуллăх тÿлевсĕр çырăнтараççĕ. 
Малтанхи çулсенче пулнă диктант тексчĕсене аса илтеретпĕр: 
2013 çулта Ҫеҫпӗл Мишши, Нестер Янкас, Фатых Карим ячӗллӗ премисен лауреачӗ, 

Чӑваш Республикин культурӑн тава тивӗҫлӗ ӗҫченӗ, Чăваш халăх поэчĕ Юрий Сементер 

хатĕрленĕ; 
2014 çулта ЧР искусствăсен тава тивĕçлĕ ĕçченĕ, Чăваш патшалăх премийĕн лауреачĕ 

Марина Карягина тележурналист çырнă; 
2015 çулта чăвашсен паллă прозаикĕ Леонид Маяксем çырни тăрăх („Асран кайми 

кун“) хатĕрленĕ; 
2016 çулта–чăваш халăх писателĕ Александр Артемьев çырнă «Çăкăр хакĕ» повесть 

сыпăкĕ тăрăх хатĕрленĕ ĕçе суйласа илнĕ; 
2017 çулта тĕнчипе паллă педагог, вĕрентекен, шухăшлавçă Геннадий Никандрович 

Волков академик çырнă «Ăслă ача» хайлава тĕпе хурса йĕркеленĕ; 
2018 çулта чăваш халăх писателĕ Александр Артемьев çырнисенчен хатĕрленĕ 

текст пулчĕ; 
2019 çулта Чăваш Республикин Патшалăх Канашĕн «Республика» хаçачĕн 

корреспонденчĕ, Раççей журналисчĕсен пĕрлешĕвĕн пайташĕ, Чӑваш Республикин 

профессионал çыравçăсен пĕрлешĕвĕн пайташĕ, Чӑваш Республикин çамрăксен премийĕн 

лауреачĕ Владислав Николаев çыравçă, журналист, куçаруçă Тани Юн пултарулăхне 

халалласа çырнă текста суйласа илнĕччĕ. 
2020 çулта паллă чăваш çыравçи, прозăçи, сăвăçĕ, куçаруçи, 1964 çултанпа СССР 

писателĕсен пĕрлешĕвĕн пайташĕ пулнă Юрий Скворцов хайланă «Уках хурăнĕ» повесть 

тăрăх йĕркеленĕ текст пулчĕ. 

2021 çулта диктант çырмалли текста чăваш халăх çыравçи Юхма Мишши çырнă 

«Ылтăн кĕнеке» хайлава тĕпе хурса йĕркеленĕ. 
 


